
ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ՀՈԿՏԵՄԲԵՐԻ 4-Ի N 1139-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

		1. Երևանի քաղաքապետարան
	10.04.2024թ.

	
	№ 100/24415-2024

	Դիտողություններ և առաջարկություններ չունի:
	1.Ընդունվել է.

	2. Ֆինանսների նախարարություն
	29.04.2024.

	
	№ /034/28187-2024

	Դիտողություններ և առաջարկություններ չունի:
	

	      3. Էկոնոմիկայի նախարարություն
	18.04.2024.

	
	№ 033/26215-2024

	Նախագիծ վերաբերյալ, ընդհանուր առմամբ, առաջարկություններ և դիտողություններ չունի։ 

Միևնույն ժամանակ, կարևորելով նախնական (արհեստագործական) և միջին մասնագիտական ուսումնական հաստատությունների (այսուհետ՝ ՆՄԿՈՒ) շրջանավարտների տնտեսական ակտիվությունն ու զբաղվածությունն՝ առաջարկում ենք Նախագծի N 3 հավելվածի ստուգաթերթի շրջանակում նախատեսել հարցադրումներ՝ ուղղված դիմորդների, ուսանողների և շրջանավարտների մասնագիտական կողմնորոշման և կարիերայի ուղղորդման աշխատանքների գնահատմանը։ Այդ համատեքստում մշտադիտարկել ՆՄԿՈՒ հաստատությունների մասնագիտական կողմնորոշման և կարիերայի ուղղորդման մասնագետների գործունեությունը։
	1.Ընդունվել է


2. Չի ընդունվել.
Առաջարկությունը դուրս է տեսչական մարմնի իրավասության շրջանակից: Միաժամանակ հայտնում եմ, որ «ՀՀ ստուգումների կազմակերպման և անցկացման մասին» օրենքի 3-րդ հոդվածի 1.1 մասի 2-րդ պարբերության համաձայն՝ ստուգաթերթի հարցերն ընդգրկում են տնտեսավարող սուբյեկտների նկատմամբ ՀՀ օրենքներով և այլ նորմատիվ իրավական ակտերով սահմանված այն պահանջների սպառիչ ցանկը, որոնց խախտումը կարող է վնաս հասցնել մարդու կյանքին կամ առողջությանը, կենդանիներին, շրջակա միջավայրին, քաղաքացիների, իրավաբանական անձանց կամ պետության գույքային իրավունքներին:

	4. Կրթության, գիտության, մշակույթի և սպորտի նախարարություն
	15.04.2024.

	
	№ 031/25508-2024

	Հանրակրթական ուսումնական հաստատություններում կրթության կազմակերպման՝ Հայաստանի Հանրապետության օրենսդրությամբ սահմանված պահանջների կատարման նկատմամբ  իրականացվող ստուգումների ստուգաթերթի Հավելված 2-ի՝
· Հայաստանի Հանրապետության կրթության տեսչական մարմնի կողմից հանրակրթական ուսումնական հաստատություններում (այսուհետ՝ դպրոց) տնօրենին ներկայացվող պահանջների կատարման նկատմամբ իրականացվող ստուգման 3-րդ հարցաշարի 25-րդ սյունակում (էջ 32)  անհրաժեշտ է հղում անել ՀՀ ԿԳՆ 2010 թվականի հոկտեմբերի 14-ի N 507-Ն հրամանի համապատասխան կետերին։
	




1.Ընդունվել է.
Վրիպակն ուղղվել է։








	· Հայաստանի Հանրապետության կրթության տեսչական մարմնի կողմից հանրակրթական ուսումնական հաստատություններում (այսուհետ՝ հաստատություն) դպրոցական տարիքի երեխաներին հանրակրթության մեջ ընդգրկելու, սահմանված ժամկետից ուշ հանրակրթության մեջ ընդգրկվող երեխաների կրթության կազմակերպման և հանրակրթական ուսումնական հաստատությունից (այսուհետ՝ դպրոց) սովորողին այլ հաստատություն տեղափոխելու և ազատելու կարգի պահանջների կատարման նկատմամբ իրականացվող ստուգման 3-րդ հարցաշարի 12-րդ սյունակի 2-րդ կետի (էջ 97)  կարգավորումը ներկայում փոփոխման փուլում է՝ հաշվի առնելով, որ մինչև մեկ տարի ձևակերպումը տարընկալման հիմք է ստեղծել։ 
· Հայաստանի Հանրապետության կրթության տեսչական մարմնի կողմից հանրակրթական ուսումնական հաստատություններում (այսուհետ՝ հաստատություն) կրթության կազմակերպման՝ Հայաստանի Հանրապետության օրենսդրությամբ սահմանված պահանջների կատարման նկատմամբ իրականացվող ստուգումների 3-րդ հարցաշարում (էջ 114)  հղում արված իրավական ակտն ամբողջությամբ շարադրվել է նոր խմբագրությամբ, որի նախագիծն առաջիկայում կշրջանառվի, ուստի հիշատակված հրամանի կետերին հղում անելը նպատակահարմար չէ։
     Վերոգրյալը վերաբերում է նաև 2010 թվականի ՀՀ ԿԳ նախարարի մատիտի 18-ի N   113-Ն հղումներին, որն ամբողջությամբ վերանայվել է ««Հայաստանի Հանրապետության կրթության մինչև 2030 թվականի զարգացման պետական ծրագիրը» հաստատելու մասին» օրենքից բխող գործողությունների  պահանջն ապահովելու նպատակով։
	2.Ընդունվել է մասնակի.  
Հաշվի առնելով այն հանգամանքը, որ տեսչական մարմինը իր ստուգումները իրականացնում է համաձայն տեսչական մարմնի կառավարման խորհրդի կողմից հաստատված տարեկան ծրագրով, ինչպես նաև համաձայն «ՀՀ ստուգումների կազմակերպման և անցկացման մասին» օրենքի 3-րդ հոդվածի 1.1 մասին պահանջի՝ բոլոր ստուգումները, «...» անցկացվում են բացառապես ստուգաթերթերի հիման վրա, որոնք հաստատում է ՀՀ կառավարությունը, հետևաբար տվյալ պահին որպեսզի վերահսկողություն իրականացվի, անհրաժեշտ է սույն ստուգաթերթերի առկայությունը: 
Միաժամանակ հայտնում եմ, որ երբ կընդոււնվեն համապատասխան նորմատիվ իրավական ակտերը՝ ըստ այդ էլ համապատասխան փոփոխություններ կկատարվեն ստուգաթերթերում:


	· Միաժամանակ առաջարկում եմ հաստատություններում պարտադիր կրթությունից դուրս մնացած սովորողների կրթությունն ապահովելու, ինչպես նաև Հայաստանի Հանրապետության կառավարության 2021 թվականի փետրվարի 11-ի N 154-Ն որոշման կատարումն ապահովող պարտավորություններ  ևս սահմանել ստուգաթերթում։

	3.Չի ընդունվել.
 Հայաստանի Հանրապետության կառավարության 2021 թվականի փետրվարի 11-ի N 154-Ն որոշումով Տեսչական մարմնին վերապահված է միայն՝ կրթության կառավարման տեղեկատվական համակարգի մաս կազմող էլեկտրոնային ենթահամակարգի տեղեկատվությունը հասանելիությունը: Հետևաբար հարցերը լրացնելու անհրաժեշտություն չկա:

	· Նախադպրոցական ուսումնական հաստատությունում մանկավարժական աշխատողներին ներկայացվող Հայաստանի Հանրապետության օրենսդրությամբ սահմանված պահանջների կատարման նկատմամբ իրականացվող ստուգումների ստուգաթերթի Հավելված 1-ը անհրաժեշտ է վերանայել՝ հիմք ընդունելով ՀՀ կրթության, գիտության, մշակույթի և սպորտի նախարարի 2024 թվականի մարտի 27-ի «Նախադպրոցական ուսումնական հաստատությունների մանկավարժական և վարչատնտեսական աշխատողների անվանացանկը և պաշտոնների նկարագրերը սահմանելու և կրթության և գիտության նախարարի 2011 թվականի ապրիլի 26-ի N 416-Ն հրամանը ուժը կորցրած ճանաչելու մասին» N 20-Ն հրամանը:
Հավելեմ նաև, որ Ազգային ժողովի կողմից առաջին ընթերցմամբ ընդունվել է «Մասնագիտական կրթության և ուսուցման մասին» օրենքը և հարակից օրենքների փոփոխությունները (այսուհետ՝ Օրենքներ) և մոտ ժամանակներս նախատեսվում է Օրենքների ընդունումը: Հարկ է նշել, որ Օրենքների ընդունումից հետո գործող ենթաօրենսդրական ակտերի մեծ մասը վերանայվելու են և մշակվելու են նորերը:  
Ելնելով վերոգրյալից, առաջարկում եմ քննարկել ներկա պահին Նախնական մասնագիտական (արհեստագործական) և միջին մասնագիտական ուսումնական հաստատության տնօրենին և կրթության կազմակերպմանը ներկայացվող՝ Հայաստանի Հանրապետության օրենսդրությամբ սահմանված պահանջների կատարման նկատմամբ իրականացվող ստուգումների ստուգաթերթի Հավելված 3-ի փոփոխության նպատակահարմարության հարցը, ինչպես նաև վերանայել և ներկայացնել յուրաքանչյուր հարցման համար սահմանված կշռի միավորի հաշվարկման չափանիշներ:
	4.Ընդունվել է մասնակի. 
Պարզաբանումը 2-րդ կետում: 
Միաժամանակ հայտնում եմ, որ Հավելվածների կշիռները լրամշակվել են:


	5. Կրթության տեսչական մարմին 
	18.04.2024.

	
	№ 031.1/26468-2024

	Առաջարկությունները ներկայացվել են Track changes տարբերակով:
	1.Ընդունվել է.  

	6. Արդարադատության նախարարություն
	17.05.2024.

	
	№ 035/32393-2024

	1. «Հայաստանի Հանրապետության կառավարության 2018 թվականի հոկտեմբերի 4-ի N 1139-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի N 1 հավելվածի (այսուհետ՝ N 1 հավելված) ստուգաթերթ N 01-ի 3-րդ գլխի 1-ին կետում հղում է կատարվել Կրթության և գիտության նախարարի 2011 թվականի ապրիլի 26-ի N 416-Ն հրամանին, որն ուժը կորցրած է ճանաչվել Հայաստանի Հանրապետության կրթության, գիտության, մշակույթի և սպորտի նախարարի 2024 թվականի մարտի 27-ի  N 20-Ն հրամանով: Ուստի անհրաժեշտ է N 1 հավելվածի նշված կետը վերանայել և խմբագրել: Նույն դիտողությունը վերաբերում է N 1 հավելվածի ողջ տեքստին:
	1.Ընդունվել է.  
N 1 Հավելվածի ստուգաթերթ N 01-ի 3-րդ
գլխի 1-ին կետից և ամբողջ Հավելվածի ստուգաթերթերի հարցաշարերից հանվել է «Կրթության և գիտության նախարարի 2011 թվականի ապրիլի 26-ի N 416-Ն հրամանի» հղումները: 


	      2. N 1 հավելվածի ստուգաթերթ N 01-ի 3-րդ գլխի 2-րդ և 3-րդ կետերում անհրաժեշտ է հղում կատարել նաև Հայաստանի Հանրապետության կրթության, գիտության, մշակույթի և սպորտի նախարարի 2024 թվականի մարտի 27-ի  N 20-Ն հրամանի համապատասխան հավելվածին: Նույն դիտողությունը վերաբերում է N 1 հավելվածի ողջ տեքստին:
	2.Ընդունվել է. 
Հավելվածի N 1-ի ստուգաթերթ N 01-ի      3-րդ գլխի 2-րդ և 3-րդ կետերում և ամբողջ  Հավելվածի ստուգաթերթերի հարցաշարերում ՝ վրիպակը ուղղվել է: 

	   3. N 1 հավելվածի ստուգաթերթ N 02-ի 3-րդ գլխի 26-րդ կետում նշված նորմատիվ իրավական ակտի՝ Հայաստանի Հանրապետության կրթության, գիտության, մշակույթի և սպորտի նախարարի 2024 թվականի մարտի 27-ի  N 20-Ն հրամանի N 1 հավելվածի 18-րդ կետի 9-րդ ենթակետը վերաբերում է հարցաշարի 25-րդ կետում նշված հարցին:
	3.Ընդունվել է.  
Հավելվածի N1-ի ստուգաթերթ N 02-ի       3-րդ գլխի 26-րդ կետում՝ վիրպակը ուղղվել է: 

	    4. N 1 հավելվածի ստուգաթերթ N 04-ի 3-րդ գլխի 10-րդ կետում «Նախադպրոցական կրթության մասին» օրենքին կատարվող հղման մեջ «մաս 7» բառերն անհրաժեշտ է փոխարինել «մաս 1» բառերով՝ նկատի ունենալով, որ հարցաշարի տվյալ հարցի պատասխանը կարգավորվում է «Նախադպրոցական կրթության մասին» օրենքի 7-րդ հոդվածի 1-ին մասով, բացի այդ, «Նախադպրոցական կրթության մասին» օրենքի 7-րդ հոդվածում 7-րդ մաս առկա չէ:
	4.Ընդունվել է.  
Հավելվածի N 1-ի ստուգաթերթ N 04-ի     3-րդ գլխի 10-րդ կետում՝ վիրպակը ուղղվել է:

	     5. Նախագծի N 2 հավելվածի (այսուհետ՝ N 2 հավելված) ստուգաթերթ N 01-ի 3-րդ գլխի 15-րդ կետում նորմատիվ իրավական ակտի հղման մեջ անհրաժեշտ է «հավելված 1» բառերը փոխարինել «հավելված» բառով՝ նկատի ունենալով, որ Կրթության, գիտության, մշակույթի և սպորտի նախարարի 2022 թվականի օգոստոսի 29-ի N 31-Ն հրամանը կազմված է Հավելվածից: Նույն դիտողությունը վերաբերում է նաև ստուգաթերթ N 01-ի 3-րդ գլխի 16-րդ, 17-րդ և 18-րդ կետերին:
	5.Ընդունվել է.
 Հավելված N2-ի  ստուգաթերթ N 01-ի 3-րդ գլխի 15-րդ կետում նորմատիվ իրավական ակտի հղման սյունակում «հավելված 1» բառերը փոխարինել «հավելված» բառով: Միաժամանակ բոլոր կետերում վիրպակները ուղղվել են:

	    6. N 2 հավելվածի ստուգաթերթ N 05-ի 3-րդ գլխի 1-ին կետում նորմատիվ իրավական ակտի հղման մեջ նշված չէ համապատասխան ենթակետը:
	6.Ընդունվել է.  
Հավելված N2-ի  ստուգաթերթ N 05-ի 3-րդ գլխի 1-ին կետում լրացվել է ենթակետի համարը:

	  7. N 2 հավելվածի ստուգաթերթ N 05-ի 3-րդ գլխի 8-րդ կետում անհրաժեշտ է բացել «ԿԱՊԿՈՒ» հապավումը, որը Կառավարության 2023 թվականի փետրվարի 16-ի N 216-Ն որոշման կարգավորումների համատեքստում ևս բացված չէ: Այս առումով անհրաժեշտ է նկատի ունենալ «Նորմատիվ իրավական ակտերի մասին» օրենքի 21-րդ հոդվածի 2-րդ մասի կարգավորումը:
	7.Ընդունվել է.  
Հավելված N2-ի ստուգաթերթ N 05-ի  3-րդ գլխի 8-րդ կետում և ամբողջ տեքստում  «ԿԱՊԿՈՒ» հապավումը փոխարինվել է «կրթության առանձնահատուկ պայմանների կարիք ունեցող» բառերով:

	  8. N 2 հավելվածի ստուգաթերթ N 07-ի 3-րդ գլխի 1-ին կետում հղում է կատարվել Կառավարության 2002 թվականի հուլիսի 25-ի N 1392-Ն որոշման հավելված N 3-ի 68-րդ կետին, որն ուժը կորցրած է ճանաչվել: Միաժամանակ, հղում է կատարված նույն որոշման հավելված N 3-ի 91-րդ կետին, որը վերաբերում է դպրոցի ծնողական խորհրդի կազմավորմանը, մինչդեռ հարցաշարի հարցը վերաբերում է մանկավարժական խորհրդի կազմավորմանը: 




Նույն դիտողությունը վերաբերում է նաև N 2 հավելվածի ստուգաթերթ N 07-ի 3-րդ գլխի 5-րդ կետին, որտեղ սխալ հղում է կատարված, մասնավորապես, Կառավարության 2002 թվականի հուլիսի 25-ի N 1392-Ն որոշման հավելված N 3-ի 72-րդ կետի փոխարեն հղում է կատարվել 71-րդ կետին: Հաշվի առնելով վերը նշվածը՝ N 2 հավելվածի ստուգաթերթ N 07-ի նշված դրույթներն անհրաժեշտ է խմբագրել: Այս առումով անհրաժեշտ է նկատի ունենալ «Նորմատիվ իրավական ակտերի մասին» օրենքի 17-րդ հոդվածի 2-րդ և 4-րդ մասերի պահանջները:
	8.Ընդունվել է մասնակի.
 Հավելված N2-ի ստուգաթերթ N 07-ի 3-րդ գլխի 1-ին կետում հղում է կատարվել Կառավարության 2002 թվականի հուլիսի 25-ի N 1392-Ն որոշման հավելված N 3-ի 91-րդ կետին, քանի որ ստուգաթերթի 1-ին կետի հարցով ստուգվում է արդյոք մանկավարժական խորհուրդը կազմավորվե՞լ  է սահմանված պահանջներին համապատասխան, իսկ 91-րդ կետի համաձայն՝ ծնողական խորհրդի կազմավորումից հետո, ծնողական խորհրդի նախագահը մանկավարժական խորհրդի անդամ է դառնում:

[bookmark: _GoBack]Սույն հավելվածի 5-րդ կետի վրիպակը ուղղվել է:


	    9. Նախագծի N 3 հավելվածի (այսուհետ՝ N 3 հավելված) ստուգաթերթ N 01-ի 3-րդ գլխի 9-րդ կետում «նոր հայտ» բառերն անհրաժեշտ է փոխարինել «նախնական հայտ» բառերով՝ նկատի ունենալով Կառավարության 2021 թվականի փետրվարի 11-ի N 154-Ն որոշման հավելվածի 7-րդ կետի կարգավորումը:
	9.Ընդունվել է.  
Հավելված N3-ի ստուգաթերթ N 01-ի 3-րդ գլխի 9-րդ կետում «նոր հայտ» բառերը  փոխարինել է «նախնական հայտ» բառերով:



